
Shivamahima KalikastutiH

శివమహిమకలికాస్తుతిః

యత్సర్వక్రతుఫలదం  యదఖిలయజ్ఞాదికామహితమ్  ।
యత్సకలదేవరూపం జ్యోతిస్తదుపాస్మహే సోమమ్ ॥ ౧॥
అవిరకాస్సోమభవానఖిలాగమవినుతసకలమన్త్రాఙ్గః 
బ్రహ్మాద్యాస్తుగవాదివదమరాస్సర్వే  వికారాస్తే ॥౨॥
సహ వేదే పఠ్యన్తాం సహస్రమిష్టయాదివత్తయా   త్రిదశ  ।
న్యాయవిదో బుధ్యన్తే తేషాం సోమప్రధానం  త్వాం
సర్వేశ్వర నామైవ  స్ఫుటయతి సర్వాధిపత్యమీశ తవ ।
వాజిన ఇవ సోమపదం స్తుత్యర్థ కేవలం తదన్యత్ర ॥ ౪॥
నామేదం త్వయి శిఖయా హ్యన్యసురత్యాగహేతుపరముదితమ్ ।
నహ్యత్రేతివదీశ్వర  హేతుపరం నావివిక్షతస్వార్థమ్  ॥ ౫॥
త్వత్తః కిల జాయన్తే ప్రతికల్పం  బ్రహ్మావిష్ణురుద్రేన్ద్రాః     ।
తేష్వపకృష్టేషు  విభో న స్యుస్తదధస్తనాః కిమపకృష్టాః  ॥౬॥
ఆవాపోద్వాపాభ్యాం ప్రతికల్పం  దేవతాః పృథక్ కుర్వన్ ।
దురధిగమవివిధశక్తివిహరసి దేవ ప్రతీష్టి  వేద ఇవ ॥ ౭॥
త్వచ్ఛక్తివిలాసేన  స్వస్వపదే దేవతా ఇతి ప్రథితాః  ।
యాగా ఇవ శబ్దవిధౌ  న స్వవ్యాపారతశివ త్రిదశాః  ॥౮॥
యదుపహతశక్తి కః కిల పురహర శక్నోతి కిమపి విధాతుమ్ ।
మన్త్రస్థయజత్యాదివదమరగణః   కస్తతస్త్వదధికస్స్యాత్  ॥౯॥
త్వచ్ఛక్త్యధిష్ఠితత్వాత్పరభావస్స్ఫురతి  పద్మజాధ్యేషు ।
వేదాక్షరమిశ్రత్వాద్వేదత్వం  నను విభాతి కల్ప్యేషు ॥ ౧౦॥
త్వయియాగవత్ప్రధానే స్థితేఽపి  భగవన్ ధియైవ  సంవేద్యే ।
స్థూలదృశాం  హోమేష్వివ గుణమూర్తిషు భాసతే ప్రధానత్వమ్  ॥ ౧౧॥
న పరం గుణమూర్తిభ్యో విదన్తి దుర్దర్శరూపమబుధాస్త్వామ్  ।

శివమహిమకలికాస్తుతిః

హావిరన్తరాలయుక్తం విధిమివ విష్ణ్వాదివాక్యేభ్యః  ॥ ౧౨॥
జ్యోతిర్మయే త్వయి సతి త్రిదశగణోహర్గణ   ఇవాస్మాకమ్ ।
నోపచయార్థముపాస్యశ్శతోక్థ్యగానామివోక్థ్యానామ్    ॥ ౧౩॥
ఆశ్రిత్య  హి లబ్ధపదా  జ్యోతిష్టోమమివ  సర్వఫలదం త్వామ్ ।
కిఞ్చిత్కిఞ్చిత్ఫలమిహ సంస్యా ఇవ దేవతాః ప్రయచ్ఛన్తి  ॥ ౧౪॥
ఆకాఙ్క్షితం  లభన్తాం సోమ సురాస్త్వత్ప్రదిష్టమఖిలమపి  ।
న గవాదివల్లభన్తే   త్వద్దేయఫలప్రధానసామర్థ్యమ్    ॥ ౧౫॥
త్వామతియజేత భగవన్ యది కులదైవతం  ద్విజాతికురజాతః ।
ఉభయభ్రష్టో  నశ్యేదభ్యుదయో పాంశుయాజవజ్జడః  ॥ ౧౬॥
బ్రహ్మకులే  జాతోఽపి త్వద్భజనం నిజమపాస్యయో వికృతః ।
న బ్రాహ్మణస్య  భగవన్నహమన్త్రో మన్త్రమధ్యగోవ్యూహః  ॥ ౧౭॥
జ్యోతిష్టోమమివ  త్వాం నిత్యం యస్సర్గసద్భావ్యమ్  ।
అతిలన్ఘ్యేతరజనం  కురుతే న తతోస్తి నిరయభాగన్యః ॥ ౧౮॥
అగ్న్యాద్యా విష్ణ్వన్తాస్సర్వే  దేవాః పరిగ్రాహ్యాః  ।
సోమ త్వామధిగన్తుం తపశ్చ నియమాశ్చ భూయాంసః ॥ ౧౯॥
దీక్షాభిరభిసమేతో విపశ్చిదఖిలాఙ్గజాతగోచరయా  ।
సోమ త్వద్భావనయా దుఃఖమసమ్భిన్నసుఖముపైతి  పదమ్ ॥౨౦॥
తన్త్రాణ్యఙ్గాని   తవ స్వామిన్ దీక్షాప్రధానాని  ।
తన్నిష్ఠః  క్రమశస్త్వామహీనముఖ్యే  ప్రసాధనముపైతి   ॥౨౧॥
ధర్మానుగ్రహలాభాద్  బ్రాహ్మణవర్గస్య   వర్ణసామ్యాచ్చ  ।
త్వద్ధర్మాః  పరముచితా శివాజ్యధర్మా మధూదకస్సేవా ॥౨౨॥
అనృతాదిదూషితోఽహం వినా తవ పరిగ్రహం  విరూపాక్ష ।
తవ ధర్మే తత్పరతాం న లభేయ విధేరివార్థవాదాంశః  ॥౨౩॥
అపరాధనిరస్తమపి స్వీకురు కరుణానిధే పునశ్శివ మామ్ ।
విధితః ప్రపద్యమానం  హవిరభ్యుదయజ్ఞ దర్శవత్స్వామిన్ ॥౨౪॥
నాథ తవ మహిమకలికాకకుభః శ్రుత్యన్తపారిజాతభవా   ।
సురభయతు కరుణయా తవ మీమాంసాన్యాయపరిమిలోల్లాసైః   ॥౨౫॥

ఇతి శ్రీమదప్పయదీక్షితవిరచితా  శివమహిమకలికాస్తుతిః సమ్పూర్ణా ।

